Математикадан Олимпия уеннары
(Сыйныфтан тыш чара)
Миләүшә ВАХИТОВА,

Буа районы Яңа Тинчәле урта мәктәбенең математика укытучысы

Максат. Яңа белемнәр туплау (спорт уеннары төрләренә кереш сүз). Өйрәнгәннәрне яңа шартларда кулланырга өйрәтү (мәсьәләләр, тигезләмәләр, тигезсезлекләр, мисаллар чишү). Логик фикерләүне, игътибарлылыкны арттыру (геометрик фигуралар белән эшләү, геометрик мәсьәләләр чишү). Талантлы балаларны ачыклау. Математика, физкультура фәненә кызыксыну тәрбияләү. Балаларны төркемнәрдә эшләргә өйрәтү. Балаларда бер-берсенә карата миһербанлылык, ярдәмләшү, булышу кебек сыйфатлар тәрбияләү.

Уен барышы.
I. Оештыру эшләре.
II. Кереш өлеш. («Ике икең – дүрт» көе яңгырый. Укучылар урыннарына урнаша.)
Алып баручы. Исәнмесез, балалар! Бүген без сезнең белән «Олимпия уеннары» дип исемләнгән уен-ярышка җыелдык.

Олимпиа́да – 4 ел саен уздырыла торган дөньядагы иң зур спорт ярышы ул. 

Олимпия уеннарының тарихы бай. Борынгы Олимпия уеннары Грециядә б.э.к. 776 елдан безнең эраның 393 елына кадәр уздырылган. Безнең заманда Олимпия уеннарының беренчесе 1896 елда Афинада уздырыла. Шулай итеп, Олимпия уеннары тарихы буенча борынгы Олимпия уеннарына һәм хәзерге заман Олимпия уеннарына бүленә.
Олимпия уеннарының эмблемасы булдырыла. Балалар, ничек уйлыйсыз, ул эмблема нинди? Ул ничек сурәтләнгән? 
Балалар. Бер-берсенә үрелгән 5 боҗрадан тора. 
Алып баручы. Дөрес! Әлеге боҗралар нәрсәне аңлата. Алар нинди төстә?
Балалар. Биш боҗра биш континент билгесе дип санала: зәңгәр төсле боҗра – Европа, карасы – Африка, кызыл төстәгесе – Америка, сарысы – Азия, яшеле – Австралия билгесе. Боҗраларның үрелүе – континентларның берләшүе ул.
Алып баручы. Һәр илнең байрагында да ким дигәндә бер Олимпия боҗрасы төсе бар.

Бүген без дә сезнең белән Олимпия уеннары үткәрербез, ләкин ул математика буенча. Уен барышында кемнең иң акыллы, иң җитез, иң белемле икәнен күрербез.
Игътибар! Сүз – командаларга.

(Капитаннар үз командалары белән таныштыра.)
1 нче команда капитаны. Сезне «Белемлеләр» командасы сәламли. Безнең девиз:

Балалар. Тиз уйларга сүз бирәбез!
Балалар урыннарында басып торалар.

2 нче команда капитаны. Сезне «Акыллылар командасы» сәламли. Безнең девиз:
Команда әгъзалары. Акыл көчне җиңсен!
«Белемлеләр» командасы.
Ярат математиканы,
Ул акылга өйрәтә.
«Математика – фәннәр патшасы», – дип, 

Гаусс бик белеп әйтә.

«Акыллылар» командасы.
Хәзер гыйлем һәм аң эше –
Эшкуарлар заманы.

Атла син тормыш юлыннан,
Өйрән математиканы.
(Балалар урыннарына утыра.)
Алып баручы. Спортчылар, чемпион дәрәҗәсен алганчы, бик озак күнегүләр ясый. Хәзер без дә «Математик разминка» ясап алырбыз. Мин биргән сорауга беренче булып җавап тапкан команда  уенны башлаячак.
МАТЕМАТИК РАЗМИНКА.

Сорау. А.С.Пушкинның «Балык һәм балыкчы» әкиятендә карт ничә ел балык тоткан?
Уен барышы. (Барлык команда әгъзалары да уйный. Сораулар һәр уенчыга чиратлап бирелә. Ике минут эчендә иң күп дөрес җавап биргән команда җиңүче була.) 
	«Белемлеләр» командасына
	«Акыллылар» командасына

	• Торна бер аягында басып торганда 3 кг авырлыкта, ике аягына да басса, ул ничә кг авырлыкта булыр? (3 кг авырлыкта)
• 9 санының 9 санына тапкырчыгышы ничәгә тигез? (81)
• 1 сумда ничә тиен? (100 тиен)
• 35 саны 5 саныннан ничәгә артык? (30 га артык)
• Барлык яклары да тигез булган фигура ничек атала? (Квадрат, ромб)
• Киметүчене ничек табабыз?  (Кимүчедән аерманы  алабыз)
• 9 ны 9 тапкыр кимет. (1)
• Җөмләне тәмамла: тапкырлашучыларның урынын алмаштырудан ... (тапкырчыгыш үзгәрми).
• 8 саны 32 саныннан ничә тапкыр кечкенәрәк? (4)
• Тапкырчыгыш кайчан 0 гә тигез була?

 • Авылда 28 агач йорт, ә таш йортлар 4 тапкыр кимрәк. Авылда ничә таш йорт бар? (7)
 • Улына 8 яшь. Әтисе улыннан 5 тапкыр олырак. Әтисенә ничә яшь? (40)
• 60 һәм 4 саннарының өлеше ничәгә тигез? (15)
• Ике санны тапкырлаудан чыккан нәтиҗә ничек атала? (Тапкырчыгыш)
• 12 һәм 3 саннарының тапкырчыгышы ничәгә тигез? (36)
• Трамвайда берничә кеше кайта иде. Тукталышта 5 кеше чыкты, ә 9 кеше керде. Трамвайдагы кешеләр саны арттымы, әллә кимедеме һәм ничәгә? (4 кә артты)
• 72 не 2 гә бүл. (36)
• Малай һәр таякны урталай сындырды. Сындыргач 6 кисәк таяк барлыкка килсә, ничә таяк булган? (3)
• V сыйныфлар өчен чыгарылган «Математика» дәреслегенең авторлары кемнәр?
• Турыпочмаклыкның яклары суммасы ничек атала? (Периметр)
• Кайчан өлеш бүленүчегә тигез була? (Бүлүче 1 гә тигез булганда)
• Өч электр лампочкасы яна иде. Икесен сүндерделәр. Ничә лампочка калды? (3 лампочка калды)
	• 1 кг тимерме, әллә 1 кг мамыкмы авыррак? (Тигез)
 • 8 һәм  8 саннарының тапкырчыгышы ничәгә тигез? (64)
• Тәүлектә ничә сәгать? (24)
• Иң зур өчурынлы санны әйтегез. (999)
• 8 саны 40 саныннан ничәгә кечкенәрәк? (32 гә)
• 3 почмагы булган фигура ничек атала? (Өчпочмак)
• Беренче кушылучыны ничек табарга? (Суммадан беренче билгеле булган кушылучыны алабыз)
• 12 не 1 тапкыр кечерәйт? (12)
• Җөмләне тәмамла: кушылучыларның урынын алмаштырудан ... (сумма үзгәрми).
• Бүлү гамәлен башкарганда кайсы компонент иң зуры? (Бүленүче)
• 7 саны 28 саныннан ничә тапкыр кечерәк (4)
• Турының ике нокта белән чикләнгән өлеше нәрсә дип атала? (Кисемтә)
• Киштәдә 16 китап, ә өстәлдә – 4. Өстәлдәге китаплар ничә тапкыр кимрәк? (4) 
• Әбигә 60 яшь. Оныгы 10 тапкыр кечкенә булса, оныгына ничә яшь? (6)
• 70 һәм 5 саннарының өлеше күпмегә тигез? (14)
• Сәгать 13 тапкыр суга. Нинди вакытны күрсәтә? (Сәгатьне ремонтка алып барырга кирәк)
• 11 һәм 7 саннарының тапкырчыгышы күпмегә тигез? (77)
• Термометр 12 градус салкынлыкны күрсәтә иде. Күпмедер вакыттан соң ул 3 градуска төште. Җылыттымы, салкынайттымы, ничә градуска? (3 градуска салкынайтты)
• 78не 3кә бүл. (26)
• Нәрсәнең башын да, ахырын да табып булмый?

• 51 саны 3 саныннан ничә тапкыр зуррак ? (17) 
•19 һәм 2 саннарының тапкырчыгышы күпмегә тигез? (38)


Алып баручы. «Математик разминка»да кем җиңде икән, нәтиҗә ясыйк.

ОЛИМПИЯ УЕННАРЫНЫҢ БЕРЕНЧЕ ТӨРЕ – ГИМНАСТИКА.
Алып баручы. Гимнастика – махсус физик күнегүләр ул. Гимнастика белән шөгыльләнүче кеше көчле, җитез була. Гимнастик төрләргә аттан сикерү, параллель борысларда, скакалкада, туп яки тасма белән күнегүләр керә. Без дә сезнең белән гимнастика белән шөгыльләнербез.

Уен барышы. Һәр уенчы алдында «Гимнастика» дип язылган конверт тора. Анда бирем язылган бит. Ә анда тигезләмә бирелгән. Уенчы тигезләмәнең тамырын табарга тиеш. Килеп чыккан җавапларны капитанга тапшыралар. Капитан барлык җавапларның суммасын жюрига тапшыра. Тиз һәм дөрес эшләгән командага 2 очко бирелә.
	«Белемлеләр» командасына
	«Акыллылар»
командасына

	71 – Х = 66

А х 5 = 5

Х : 5 = 2

88 + Х = 93

Х + 39 = 45

60 : Х = 15

7 х В = 14

64 – Х = 57

В х 12 = 36

72 : Х = 8   (52)
	93 – Х = 88

В х 4 = 4

Х : 9 = 1

87 + Х = 92

Х + 47 = 54

50 : Х = 25

7 х В = 35

66 – Х = 59
В х 14 = 42

80 : Х = 8 (54)


Алып баручы. Булдырдыгыз! Беләсезме, бу саннар очраклы саннар гына түгел. Безнең гимнастлар  Хельсинкида үткән Олимпиадада 52 алтын, 54 көмеш медаль яулаганнар.

ОЛИМПИЯ ЯРЫШЛАРЫНЫҢ ИКЕНЧЕ ТӨРЕ – ФИГУРАЛЫ ШУУ.
Алып баручы. Икенче ярышыбызның нинди буласын соңрак әйтербез. Моның  өчен түбәндәге биремне үтәргә кирәк.

Уен барышы. Балалар алдында – такта, ә тактада – фигуралар. 1 минут эчендә бирелгән геометрик фигуралардан предмет төзергә кирәк. Тиз һәм дөрес эшләгән командага – 2 очко.
	«Белемлеләр» командасына
	«Акыллылар» командасына

Алып баручы. Булдырдыгыз! Гаҗәеп фигуралар барлыкка килде. Олимпия уеннарының кайсы төрендә «фигура» сүзе бар?
Балалар.  Фигуралы шуу.

Алып баручы. Бик дөрес. Киләсе төр ярышыбыз – фигуралы шуу. Үзегезнең такталарыгызга карагыз, нинди фигуралар барлыкка килде?

«Белемлеләр» командасы. Квадрат.

«Акыллылар» командасы. Турыпочмаклык.

Алып баручы. Хәзер үзегезнең фигураларыгызның периметрларын табыгыз, әгәр…

	«Белемлеләр» командасына
	«Акыллылар» командасына

	Квадратның ягы – 7 см
7 + 7 + 7 + 7 = 28 см
7 х 4 = 28 см
(7 + 7) х 2 = 28 см
	Турыпочмаклыкның

яклары – 4 см, 6 см.
(4 + 6) х 2 = 20 см
4 х 2 + 6 х 2 = 20 см
4 + 6 + 4 + 6 = 20 см


(Тизрәк һәм дөрес җавап биргән командага  2 очко бирелә.)
ОЛИМПИЯ ЯРЫШЛАРЫНЫҢ ӨЧЕНЧЕ ТӨРЕ – ЙӨЗҮ.
Алып баручы. Ничек уйлыйсыз, болар нинди спорт төренә керә?
1.  Баттерфляй стиле
2. аркада
3. су асты
4. синхрон

Балалар. Йөзү.

Алып баручы. Дөрес! Спорт ярышларының киләсе төре – ул йөзү.
Уен барышы. Катнашучылар алдында «Йөзү» дип язылган конверт тора. Андагы битләрдә биремнәр язылган. Болар – тигезсезлекләр. Бу биремне эшләп, фломастер белән тактага җавабыңны үз номерың астына куясың. 

	1. (12+4)х6 * 12х6+4х5

2. 9х(3+4) * 9х3+9х4

3. (28+19)х2 * 10 -16:4

4. (17+14)х3 * 90 -14:2

5. 36х2+10 * 39х2 +2
	6. 56:8 +7 * 72:9+8

7. 54:9-2 * 63:7-3

8. (18+27):9 * (32+8):4

9. (96-16):2 * (86-78)х5

10. (70-52)х2 * (87-78)х4


Алып баручы. Балалар «зур» тамгалы ничә тигезсезлек килеп чыкты?

Балалар. Дүрт тигезсезлек.
Алып баручы. Бик дөрес! Сез беләсезме, безнең җыелма командабыз Атлантада узган Олимпия уеннарында йөзү буенча 4 алтын медаль яулаган. Бу конкурска нәтиҗә ясыйк.
ОЛИМПИЯ ЯРЫШЛАРЫНЫҢ ДҮРТЕНЧЕ ТӨРЕ – ҖИҢЕЛ АТЛЕТИКА.
Алып баручы. Җиңел атлетика – иң борынгы спорт төре. Монда төрле дистанцияләргә йөгерү, биеклеккә һәм озынлыкка сикерү, туп ыргыту һ.б. ярыш төрләре керә. Хәзер шул төрләрнең берсе – каршылыклы йөгерү белән шөгыльләнербез.
Уен барышы. Һәр кешенең кулында фломастер. Балалар бер-бер артлы төзелеп баса. Дистанцияне йөгереп үтеп, һәр укучы мисалны чишә, җавапны буш шакмакка яза һәм урынына утыра. Дөрес һәм тиз чишүче 2 очко ала.
Белемлеләр

    48      :16       х 22     + 32       : 7         – 13        х 72     : 6        + 42       : 9         х10
48

 48      

     48      х 2        –15       :3          : 9        х16     +24       : 6        + 42        : 6       х10

Алып баручы. Булдырдыгыз! Конкурска нәтиҗә ясыйк.
ОЛИМПИЯ УЕННАРЫНЫҢ БИШЕНЧЕ ТӨРЕ – АВЫР АТЛЕТИКА.
Алып баручы. Олимпия ярышларыбызның соңгысы – авыр атлетика. Бу уен төре белән шөгыльләнүчеләрне авыр атлетлар диләр. Алар штанга, гер күтәрү буенча ярыша. Төп максат күтәрү генә түгел, ә күтәреп алганны баш өстендә тотып та торырга кирәк. Монда инде спортчының үз авырлыгы да зур роль уйный. Яшь спортчылар нинди авырлыклар да ярышалар икән? Мәсьәлә чишик һәм белербез.
Уен барышы. Бер уенчы сайлана. Конвертта мәсьәлә язылган. Бергәләп шуны чишәргә кирәк. Дөрес һәм тиз чишүче 2 очко ала.
Мәсьәлә. Яшь авыр атлетлар Олимпия уеннарында катнашкан. Беренче авыр атлет 64 кг штанга күтәрә, ә икенче авыр атлет аңа караганда 32 кг га авырракны күтәргән, өченчесе икенчегә караганда 2 тапкыр кимрәк авырлыктагыны күтәргән. Өченче авыр атлет ничә кг авырлыктагы штанганы күтәргән?

Алып баручы. Ярышка нәтиҗә ясыйк. 
(Уенга нәтиҗә ясала. Җиңүче командага медаль, истәлекле бүләк тапшырыла.)

